
Y.B. DATO' HAJI ABDUL RAHMAN BIN HAJI MOHAMAD [ LIPIS ] 

minta MENTERI KEWANGAN menyatakan hasil siasatan Penubuhan 

Pasukan Khas jabatan Kastam Diraja Malaysia (JKDM) bagi menyiasat 

Sindiket Kereta Klon yang dibawa masuk dari Negara luar ke dalam 

negara. 

JAWAPAN 

JAWAPAN 

Tuan Yang Di Pertua, 

Untuk makluman Yang Berhormat, hasil siasatan Pasukan Khas JKDM 

ke atas Sindiket Kereta Klon yang dibawa masuk dari negara luar 

'\ 



telah mendapati perlunya kerjasama di antara agensi 

penguatkuasaan terlipat, sama ada di dalam negara mahupun di 

peringkat serantau diperkukuhkan dalam usaha membendung dan 

membanteras sindiket tersebut. 

Kerjasama erat di antara agensi penguatkuasaan Kerajaan dalam 

negara yang terlibat terutamanya jabatan Pengangkutan jalan (JPJ) 

akan diberi perhatian. Kerjasama ini dapat memastikan dan 

seterusnya menghalang kemasukan kenderaan dari negara jiran yang 

hampir atau telah luput sijil Certificate of Entitlement (COE) melalui 

sistem Vehicle Entry Permit (VEP) bagi mengawal pergerakan keluar 

masuk kenderaan. 

Pelaksanaan VEP juga ditambahbaik dengan membolehkan semua 

pemandu yang dibenarkan memandu kenderaan tertentu didaftarkan 

melalui VEP bagi memastikan pemantauan rapi ke atas kenderaan 

tersebut dan orang yang bertanggungjawab membawa masuk I 

keluar kenderaan tersebut. Tindakan tegas akan diambil ke atas 

kenderaan yang didapati berada di dalam negara melebihi tempoh 

yang ditetapkan. Perkongsian maklumat di antara agensi terlibat 

antaranya JPJ, Suruhanjaya Pencegahan Rasuah Malaysia (SPRM), 

Polis Diraja Malaysia (PDRM) dan lain-lain juga telah dipersetujui 

supaya kawalan rapi terhadap sindiket kereta klon dapat dijalankan 

dengan lebih berkesan. 

Selain itu, kerjasama di peringkat serantau juga dilaksanakan dengan 



Pihak Berkuasa Pengangkutan Darat (Land Transport Authority) di 

negara-negara terlibat iaitu Singapura, Brunei dan Thailand bagi 

sama-sama membanteras kejadian pengeksportan kenderaan yang 

telah dibatalkan pendaftarannya. 


